
Pou Piblikasyon Imedyat : 29 mas 2013  

GOUVÈNÈ CUOMO RESEVWA PECHÈ POU SEZON TWIT AK SOMON 2013 NAN NEW YORK 
 

Lansman Posiblite Lapèch Gratis toupatou nan Eta a 

 
Gouvènè Andrew M. Cuomo te resevwa jodi a sezon twit ak somon 2013 la, ki ouvri premye avril, ak 
envitasyon li fè pou Nouyòkè tout laj vin patisipe nan anpil Posiblite lapèch ki genyen nan lak, letan, dlo 
ak ti rivyè nan tout eta a epi ak omantasyon opòtinite pou gwoup ouben òganizasyon pou fè klinik 
lapchèch spòtif gratis. Efò sa yo rantre nan pwogram NY Ouvri pou Lachas ak Lapèch Gouvènè a te lanse 
nan kòmansman ane sa.  
 
“Lapèch se yon gwo aktivite pou konekte moun ak lanati epi nou gen chans genyen kèk nan meyè 
posiblite lapèch pi divèsifye nan peyi a isit la menm nan New York,” te deklare Gouvènè Cuomo. “Ak plis 
klinik ak evenman nan Pak Eta nou yo ane sa, anpil lòt gwoup ak òganizasyon kapab ede transmèt spò 
lapèch la bay lòt. Pandan sezon twit ak somon an ouvri a, m ap raple Nouyòkè kèlkeseswa ou se yon 
pechè ekspè ou pa ouben w ap peche pou premye fwa, ou mèt si w ap amize w nan bèl lak ak dlo nan 
eta nou yo.” 
 
“Nan yon efò pou ogmante patisipasyon lapèch nan Eta New York, klinik adisyonèl sa yo pral ofri yon 
gwo opòtinite pou entwodi moun nan spò lapèch,” te deklare Joe Martens, komisyonè, Department of 
Environmental Conservation (DEC). “M ap ankouraje Nouyòkè patisipe nan youn nan klinik sa yo pou yo 
aprann plis sou lapèch epi itilize resous natirèl ekstraòdinè ki disponib isit la pou sit lapèch premye klas 
nan eta a.” 
 
“Soti nan plizyè kilomèt kòt Long Island rive nan sit lapèch premye klas nan Thousand Islands yo, 
Nouyòkè gen gwo chans jwenn aksè fasilman nan dlo ekstraòdinè nan chak rejyon,” Komisyonè State 
Parks Rose Harvey te deklare. “Nou pa sezi wè fanmi ak moun ki renmen lapèch tou jwenn anpil rezon 
pou ‘vinn fanatik’ lapèch epi entèaji ak anviwonman natirèl nou yo nan pak eta yo chak sezon.” 
 
Chak ane, DEC sponsorize klinik lapèch gratis nan tout eta pou ankouraje nouvo enterè ak edikasyon sou 
opòtinite lapèch. Nan evenman sa yo, patisipan yo ka aprann idantifye pwason, konnen ekipman ak 
teknik lapèch, jesyon pèchri, etik pechè ak ekoloji akwatik.  

Pou sipòte ak ankouraje lapèch ogmantasyon lapèch rekreyatif, lane dènye, Gouvènè Cuomo te vote 
lejislasyon pou anile restriksyon legal sou kantite klinik lapèch spòtif ki ka fèt. Anvan sa, lwa eta te limite 
a kat kantite klinik nan chak nèf rejyon DEC yo. Anplis, DEC kapab otorize kounye a moun li chwazi pou 
fè klinik sa yo, avèk ouben san patisipasyon dirèk DEC.  
 
Gwoup ak òganizasyon ki ta renmen fè yon klinik dwe swiv enstriksyon DEC te tabli yo. Ou ka jwenn 
enstriksyon ak aplikasyon pou fè yon Klinik Lapèch Spòtif gratis sou sitwèb DEC nan www.dec.ny.gov. 
Aplikasyon dwe tounen nan DEC pou egzamen ak apwobasyon omwen 30 jou anvan dat evenman an.  
 
Anplis, Office of Parks, Recreation and Historic Preservation (OPRHP) eta a ap mete ak DEC pou òganize 
evenman lapèch espesyal kap vini an toupatou nan eta a: 
 
• Six Mile Waterworks (Vil Albany): Yon Klinik Lapèch Gratis pral fèt nan Six Mile Waterworks nan Vil 
Albany nan dat, lendi, premye avril soti 10:00 a.m. rive 2:00 p.m. Yon lisans pou lapèch nan dlo dous pa 
obligatwa pou patisipe nan evenman sa. 
 
• Saratoga Springs State Park (Konte Saratoga): Fanmi yo envite pou yo ede plen Geyser Creek ak twit 
mawon nan dat mèkredi 3 avril a 11 a.m. 
 
• Belmont Lake State Park (Konte Nassau): Festival Lapèch Familyal Prentan nan dat samdi, 13 avril 
apati 10 a.m. Pral gen aktivite lapèch tou louvri, leson lapachè, demonstrasyon lapèch ak mouch, sèvis 
netwayaj pwason ak anpil aktivite pou timoun. Egzijans lisans pou lapèch dlo dous pou pechè ki gen 16 
lane ak plis elimine pou evenman sa. 
 
• Caleb Smith State Park Preserve (Konte Nassau): Amizman pou Klinik Pechè Timoun ak Adolesan. 
Samdi 13 avril ak 18 me. Sesyon maten ak apremidi. Timoun 7-15 zan aprann eleman debaz voye lans 
mezi sekirite ak etik nan kesyon dlo. Rezèvasyon obligatwa.  
 
• Audubon Center nan Prospect Park Lake (Konte Kings): Pou selebre Jounen Latè, DEC pral òganize 
yon klinik lapèch rekreyatif ant 1:00 ak – 4:00 p.m nan dat 21 avril. 
 
• Norrie Point Environmental Center, Staatsburg (Konte Dutchess): DEC pral òganize yon klinik lapèch 
gratis ant 1:00 – 4:00 p.m nan dat 27 avril ak 11 me. 
 
• LaGrange Park Pond (Konte Dutchess): DEC pral òganize “Jounen Lapèch Gratis,” yon klinik lapèch pou 
nouvo pechè ak pechè eksperimante ant 9 a.m. ak 3 zè p.m. nan dat 4 me. 
 
• Concrete Park, Bronx (Konte Bronx): evenman “Bronx River Flotilla”, DEC pral òganize a, pral ofri yon 
klinik lapèch gratis, nan dat 11 me. 
 
• Chadwick Lake, Newburgh (Konte Orange): pral resevwa “\Jounen Lapèch Familyal” la ant 9 a.m. ak 
1è p.m. nan dat 18 me. 

http://www.dec.ny.gov/

• Letchworth State Park (Konte Livingston/Wyoming): ‘Learn to Catch a Fish’ piknik familyal gratis. 
Samdi, 25 me, soti 11 jiska 4 p.m. Evenman nan stil kanaval la pral genyen jwèt, aktivite, atelye 
edikasyon, lapèch gratis (lisans pa obligatwa), dejene gratis ak prim. 
 
• Kenneth Wilson State Park, Wilson Lake, Mt. Tremper (Konte Orange): DEC pral oganize “Jounen 
Lapèch ak Amizman Familyal” nan dat 8 jen ant 10:30 a.m. ak 1:30 p.m. 
 
• Brookhaven Town Beach, Lake Ronkonkoma (Konte Suffolk): pral resevwa yon klinik lapèch nan dat 
10 jiyè apati 6 p.m. jiskaske solèy kouche. Enskripsyon alavans obligatwa. 
 
• Governor’s Island, City (Konte New York): “Vil Jounen Dlo” pral genyen yon klinik lapèch gratis nan 
dat 20 jiyè ant 11 a.m. ak 4 è nan apremidi 
 
• Hempstead Lake State Park (Konte Nassau): pral oganize yon klinik lapèch familyal nan dat 13 dawout 
ant 10 a.m. ak 2 zè nan apremidi Enskripsyon alavans obligatwa. 
 
• West Meadow Beach, Stony Brook (Konte Suffol): pral resevwa “Klinik Lapèch Dlosale pou Timoun” 
nan dat 24 dawout ant 2 p.m. ak 4:30 p.m. Enskripsyon alavans obligatwa. 
 
• Corey Beach, Blue Point (Konte Suffolk): pral resevwa yon klinik lapèch familyal nan dlosale nan dat 
28 dawout apati 5:30 p.m. jiskaske solèy kouche. Enskripsyon alavans obligatwa. 
 
• Hempstead Lake State Park (Konte Nassau): pral resevwa yon Festival Lapèch Familyal Otòn nan dat 
19 oktòb ant 10 a.m. ak 4 è de lapremidi 
 
Klinik lapèch Spòtif gratis la ak lòt evenman nan State Parks se aktivite anplis nan Jounen Lapèch Gratis 
nan New York, 29-30 jen 2013. Pandan peryòd sa, rezidan ouben non-rezidan eta a kapab peche nan 
lanmè ouben dlo dous Eta New York san yon lisans pou lapèch ouben enskripsyon nan rejis lapèch nan 
lanmen rekreyatif.  
 
Ane sa, Gouvènè Cuomo te lanse Pwogram NY Ouvri pou Lachas ak Lapèch pou ka amelyore aktivite 
rekreyatif pou spòtif ki nan eta a ak sa ki pa nan eta a epi pou ogmante posiblite fe touris toupatou nan 
eta a, pandan y ap kenbe pwogram konsèvasyon espès sovaj ak lapèch nan New York Pwogram sa gen 
ladan l rasyonalize lisans lachas ak lapèch epi diminye frè lisans, amelyore aksè pou fè lapèch nan plizyè 
sit nan tout eta a, ogmante klinik lapèch epi ogmante posiblite lachas nan plizyè rejyon. Pou plis 
enfòmasyon sou pwogram sa, vizite http://www.governor.ny.gov/press/02202013-ny-open-for-fishing-
and-hunting. 
 
Dapre yon sondaj sou U.S. Fish and Wildlife Service, nan lane 2011, Eta New York te dezyèm nan nasyon 
an pou depans pechè fè nan atik pou lapèch epi te sizyèm nan depans pechè ki pa rezidan. Depans sa yo 
te kreye revni pou apeprè $108 milyon dola nan taks eta a ak taks lokal.  

http://www.governor.ny.gov/press/02202013-ny-open-for-fishing-and-hunting
http://www.governor.ny.gov/press/02202013-ny-open-for-fishing-and-hunting

Anplis sa, Eta New York toujou gen yon bèl avans nan kantite lisans pechè, yon nonm ki apeprè 1,88 
milyon. Ane sa, DEC estime li pral stoke gwo kantite tankou 900.000 liv pwason nan lak ak lòt dlo pou 
plezi pechè toupatou nan eta a. 

